PRESUPOSTO  MUNICIPAL 

EXERCICIO

 2013

MEMORIA  EXPLICATIVA DO  PRESUPOSTO MUNICIPAL PARA O EXERCICIO DE 2013  QUE FORMULA  A  ALCALDESA-PRESIDENTA


Segundo o establecido nos  artigo 168  da Lei  2/2004  de  5 de Marzo, procédese a formula-la memoria explicativa do Presuposto Municipal para o exercicio de 2013.


O contido do devandito  Orzamento  en síntese é o seguinte:


ESTADO  DE INGRESOS:


En canto os recursos ordinarios que se presupostan  (capítulos 1 a 5) cabe dicir que  consignaronse todos aqueles  que procede, tomándose coma base as Ordenanzas en vigor.


  Así para o cálculo dos Impostos sobre o capital (IBI rústica e urban) tívose en conta o último padrón aprobado e os cálculos facilitados polo ORAL relativos ó incremento producidos  en virtude do Real Decreto Lei 20/2011.

Para o cálculo do Imposto sobre Actividades Económicas, tense en conta o Padrón último aprobado e  incrementado  na  porcentaxe correspondente.                


Para o Imposto sobre construccións e obras tívose como referencia o importe da cantidade  recadada no exercicio anterior,  que continúa sufrindo unha disminución respecto de exercicios anteriores.

Respecto  ás Taxas tívose en conta así mesmo os correspondentes padróns fiscais aprobados, seguindo un criterio de prudencia.


Polo que respecta ó  capítulo 4 de  “transferencias correntes”, fíxase   o importe previsto de  “Transferencias do Estado”, en función dos datos comunicados relativos á Participación nos tributos do Estado  e  segundo a liquidación do exercicio anterior.                        

 Así mesmo, polo que respecta a transferencias de “Comunidades Autónomas” se realiza unha previsión dos  importes de transferencias por  prestación de servicios tales como:  Plan concertado de servicios sociais (inclúe axuda á dependencia), mantemento do Centro Escolar, subvención para mantemento da Gardería;  do Xulgado de Paz, de mantemento do Consultorio médico,  para o Técnico Local de Emprego.  

Por outro lado, prevese unhas  partidas  como previsión de transferencias da Deputación para mantemento dos servicios sociais comunitarios (educador familiar, auxiliar e axuda básica no fogar), para  actividades deportivas e culturais  e  para  Becas  de  Turismo.-     


Ó non estar comprometida, polo momento, axuda algunha para a realización de investimentos, e seguindo o criterio de prudencia orzamentaria, non se inclúe no capítulo VII  ningunha transferencia de capital.

ESTADO  DE GASTOS:


No que respecta ó Capítulo 1  de “Gastos de persoal”  tómanse en conta as retribucións dos  funcionarios e empregados municipais segundo as disposicións vixentes.- 

 Inclúese tamén  partidas para previsión da asignación da dedicación exclusiva á Sra. Alcaldesa  e  igualmente  se prevé unha asignación para cada un dos grupos políticos e por cada concelleiro electo igual que no exercicio anterior.


No que respecta ó Capítulo 2 tomouse como referencia a previsión de liquidación do exercicio anterior, reaxustando algunhas partidas en función da súa execución.  


Inclúense as partidas que se consideran necesarias para o funcionamento dos servicios básicos e esenciais e tódolos servicios que vense prestando polo Concello, figurando, entre outras partidas  para  gastos  de funcionamento da Escola de Música; unha previsión para gastos de funcionamento do comedor escolar; escola infantil,  para mantemento da piscina,  punto limpo, tanatorio,    escola de ocio, abastecemento de auga, etc

 
En xeral mantivéronse  as consignacións  das partidas  como no ano anterior, tentando levar a cabo unha política de mantemento de gasto, sen que afecte ó funcionamento dos servicios.


Da  mesma maneira no Capítulo 4  tívose en conta  a previsión  para transferencias  á Mancomunidade para gastos correntes, segundo os datos facilitados por dito Organismo, coa inclusión dos gastos de funcionamento do CIM mancomunado.


Tamén se inclúe neste capítulo as  previsións para a concesión de transferencias a institucións sen fins de lucro, que  se tentan  adecuar  á  situación económica actual, sen que sufran disminuación algunha respecto do ano anterior. 


No capítulo 6 de “Inversións reais”, tal e como se recolle no “Anexo de Inversións” que se une ó Orzamento,  inclúense unha previsión para a redacción do proxecto e unha partida inicial para a construcción da Nova Ponte en Barrantes- Vilariño; para reparación de colexios, de parques infantís;  de pavillóns;   para mobiliario urbano e mobiliario en xeral;  para saneamento e abastecemento de auga;   para mellora e ampliación dalgunhas pistas;   do alumeado público.


Tamén se inclúese  outras partidas para a realización de acometidas e para a aportación á Mancomunidade para a adquisición de terreos para a EDAR e o Hospital do Salnés.

         No capítulo 8 se inclúe unha partida para a concesión de anticipos reintegrables ós traballadores.              


O terse amotizado a totalidade do anticipo reintegrable  concedido pola Caixa de Anticipos da Deputación  o Concello  de Ribadumia non  mantén débeda algunha con entidades financieiras nin coa devandita Caixa de Anticipos.






Ribadumia,  xaneiro de  2013







A  Alcaldesa,

ANEXO  DE   PERSOAL 

a)  RETRIBUCIÓNS BÁSICAS:

	POSTO  DE TRABALLO


	GRUPO
	SOLDO ANUAL
	TRIENIOS

(Anual)
	TOTAL 

BÁSICAS

(sen pagas)
	PAGAS EXTRAS

(Anual): 

(soldo +  trienio 

+   destino

+ espec. )
	

	Secretario- Interventor


	A2
	11.507, 76


	3.746, 76


	15254,52
	5480,84
	

	Administrativo


	C1
	8640,24
	2147,42
	10787,66
	4297,12
	

	Administrativo
	C1
	8640,24
	
	8640,24
	
	

	Auxiliar admvo.
	C2
	7191
	
	7191
	1898,36


	

	Operario servicios varios  
	E
	6581,64
	1293,12
	7874,76
	3218,8
	

	Conserxe
	E
	6581,64
	969,84
	7551,48
	
	


RETRIBUCIÓNS COMPLEMENTARIAS:

a) Complemento   de   Destino:

	POSTO  DE TRABALLO
	NIVEL 
	Nº POSTOS 
	CUSTO ANUAL INDIVIDUAL
	 CUSTO ANUAL

TOTAL

	 Secretario- Interventor
	25
	1
	
	7433,64

	Administrativo  
	22
	1
	
	6118,08

	Adminsitrativo
	
	1
	Vacante
	

	Auxiliar admvo.
	16
	1
	
	4199,16

	Operario servicios varios
	11
	1
	
	2851,44

	Conserxe
	11
	1
	
	2851,44

	
	Total complem. destino
	
	23.453, 76




B) Complemento   Especifico:

	POSTO  DE TRABALLO
	GRUPO
	Nº POSTOS 
	TOTAL  CONTÍA ANUAL

(12 meses)

	Secretario- Interventor
	B
	1
	14016,84

	Administrativo
	C1
	1
	10244,76

	Administrativo
	C1
	1
	

	Auxiliar admvo.
	C2
	1
	

	Operario servicios varios
	E
	1
	8586,6

	Conserxe
	E
	1
	8586,6

	
	Total compl.  específico
	41434,8


COMPLEMENTO  PRODUCTIVIDADE

Secretaria:


  0 €

Administrativo:
     5386, 56

Auxiliar Admvo.:
    vacante

Operario:

      2620, 56



TOTAL  PRODUCTIVIDADE:     8007,12

PERSOAL   LABORAL   FIXO

	Denominación posto do traballo e a súa clasificación laboral


	Nº dotac.
	Retribucións  periódicas   anuais

	Conserxe Centro Médico  (Tempo parcial)
	1


	9.500,00

	Conserxe grupo  Escolar 
	1


	------

	Asistente  Social
	1


	42.950,00

	Auxiliar Administrativo
	1


	22.500,00

	Operario servicios múltiples

(Pavillón polideportivo)
	1


	18.500,00

	Bibliotecario
	1


	-----

	Operario Servicios Múltiples
	1


	27.000,00



	Persoal   limpeza
	3
	54.000. 00

	Técnico en Cultura 
	1
	27.500,00




PERSONAL  CONTRATADO

	Denominación posto do traballo e a súa clasificación laboral
	Nº dotac.
	Retribucións  periódicas   anuais                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                               

	Técnico Local de Emprego (1 ano)
	1
	19500

	Auxiliar Administrativo 
	2
	35000

	Educador Familiar
	1
	23000

	Operarios servicios varios 

(1 oficial todo o ano)
	1
	20500

	Socorristas
	2
	6500

	Arquitecto Técnico Municipal
	1
	30000

	Persoal   Limpeza 
	1
	16000

	Persoal  xardinería
	2
	14500

	Conductor  camión  de  lixo
	1
	17500

	Monitor deportivo
	1
	4500

	
	
	

	Orientador Laboral
	1
	17750

	Animador sociocultural
	2
	4500

	Administrativo interino
	1
	18500


PLANTILLA   DE    FUNCIONARIOS:

	POSTO  DE TRABALLO


	Nº  de prazas
	GRUPO
	SITUACIÓN

	Secretario- Interventor


	1


	B
	Cuberta en  propiedade

	Administrativo


	2
	C1
	1 cueberta en propiedade

1 Vacante (cuberta provisionalmente con contratado laboral interino)



	Auxiliar admvo.


	1
	C2
	Vacante

	Operario servicios
	1
	E
	Cuberta en propiedade

	Conserxe
	1
	E
	Servicios  especiais


BASES  DE  EXECUCIÓN DO PRESUPOSTO MUNICIPAL PARA O EXERCICIO  2013


Establécense as  presentes Bases de Execución do Orzamento, de conformidade co previsto nos artigos  165.1 do Texto Refundido  da Lei  Reguladora de Facendas Locais, aprobado polo  Real Decreto Lexislativo 2/2004, de 5 de marzo e 9 do  Real Decreto 500/1990, de 20 de abril, tendo por  obxecto a adaptación das disposicións xerais en materia presupostaria á organización e características  deste  Concello.               


Base 1ª Orzamentos que abarcan:


Constitúe o Orzamento Xeral referido o propio deste Concello, ascendendo o mesmo  tanto   no   seu Estado de Gastos como no de Ingresos  á cantidade de  2.566.782, 50 €  (dous millóns cincocentos sesenta e seis mil setecentos oitenta e dous euros con cincuenta céntimos)

     Os créditos incluídos no Estado de Gastos do Orzamento deste Concello clasifícanse cos seguintes criterios:                   

- Por Programas, distinguindose:  Área de Gastos, Política de Gastos e Grupos de Programas, 

·  Económico, distinguíndose:  Capítulo, Artigo, Concepto e Subconcepto 

·  No se establece clasificación Orgánica.

        As  previsións do Estado de Ingresos clasificáránse separando as operacións correntes as de capital e as financieiras, de acordo coa seguinte clasificación:  Capítulos, Artigos, Conceptos e Subconceptos.


Base 2ª.-  Carácter  limitativo  e  vinculante dos  créditos  orzamentarios:


Os créditos para gastos destinaránse exclusivamente á finalidade específica para a que ten sido autorizados  no Presuposto Xeral ou nas súas modificacións, tendo carácter limitativo e vinculante,  no nivel  de vinculación xurídica que expresamente se recolle nestas Bases de Execución.


Os niveis de vinculación xurídica son, de acordo co establecido nos artigos 28 e 29 do Real Decreto 500/1990 de 20 de abril:

· Respecto  da clasficación por programas o nivel de vinculación xurídica será,  a  nivel de ÁREA DE GASTO.

· Respecto da clasificación económica será a nivel de  CAPÍTULO

Base 3ª.- Modificación de créditos:

1. Tratándose do Orzamento Municipal, cando deba realizarse algún gasto de carácter inaprazable ata o exercicio seguinte, para o que non exista crédito no Orzamento vixente ou sexan insuficientes, ou non ampliables as dotacións previstas no mesmo, poderá acordarse, previa incoación do preceptivo expediente, unha concesión de crédito extraordinario no primeiro dos casos e un suplemento  de crédito no segundo dos supostos, ou ámbalas dúas cousas á vez, debendo atenderse a súa financiación, indistintamente, cos seguintes recursos:

· Con cargo ó remanente líquido de tesourería dispoñible no momento da tramitación do expediente.

· Con novos ou maiores ingresos recadados sobre os totais previstos no orzamento.

· Mediante anulación ou minoracións (baixas) do crédito que se precise doutras partidas, non comprometido, no cal as dotacións se estimen reducibles sen perturbación do respectivo servicio.

2. Para a tramitación dos referidos expedientes serán  necesarios os requisitos seguintes:

· Informe de Intervención

· Dictame da Comisión Especial de Contas e Patrimonio

· Aprobación polo Pleno do Concello e demais trámites que, para o  Presuposto, sinala o artigo 168 da citada Lei  2/2004

3. Poderán ser transferidos os créditos dunhas partidas a outras, cando se considere necesario, debendo suxeitarse para elo ós seguintes  condicionamentos:

· Cando se trate de aumentos ou baixas de créditos relativos a  persoal, aínda pertencendo a distintas Áreas,  e entre  partidas comprendidas na mesma Área,  será órgano competente para a  súa aprobación o Alcalde-Presidente.-  Os requisitos  que se precisan neste suposto serán os seguintes:

· Informe de Secretaría-Intervención.

· Resolución da Alcaldía.

· En calquera outro caso de transferencias (distinta Área  ou que non sexan de persoal) a competencia  corresponderá  ó Pleno do Concello, debendo observarse os mesmos requisitos sinalados no  apartado 3 desta  mesma Base.

Base 4ª.- Créditos ampliables:

Serán créditos ampliables os correspondentes ós seguintes conceptos:

· Materiais, suministros e outros  (221)

· Reparacións,mantenemento e conservación   (210)

· Traballos con empresas alleas (227)

· Transferencias correntes a institucións sen fins de lucro (480 e 463)

· Outras inversións  (609, 619  e  629)

Estos créditos quedarán ampliados  coa recadación efectiva que se produza nos conceptos do Estado de Ingresos que   lle  son  correspondentes.

· Taxas dos servicios correspondentes, I.C.I.O.,  e  Imposto sobre Bens de Natureza Urbana.

Base 5ª Xeneración de créditos:


1.- Poderá xenerarse  crédito, no estado de gastos,  con ingresos de natureza  non tributarias que se deriven das seguintes operacións:

· Aportacións,  ou compromisos firmes das mesmas, de persoas físicas ou xurídicas para financiar, xunto co Concello, gastos que pola súa natureza estén comprendidos nos fins ou obxectivos dos mesmos.

· Enaxenación de bens.

· Prestación de servicios.

· Reembolso de préstamos.

· Importes procedentes do reintegro de pagamentos indebidos, con cargo ó orzamento corrente, en canto á reposición de crédito na correlativa partida orzamentaria.

2- Para que resulte procedente a xeneración dos mencionados créditos, requeriráse: nos casos  a que se refiren os apartados a)  e  b) o recoñecemento do dereito ou a existencia formal do compromiso firme de aportación;  nos casos dos apartados c) e d), ademáis do recoñecemento do dereito, a disponibilidade estará subordinada á súa efectiva recadación; e no que se refire o apartado e) a xeneración de crédito estará subordinada á materialización do cobro do reintegro.

3.- Para tódolos casos referidos anteriormente, será  indispensable a instrucción do preceptivo expediente, sendo o órgano competente para a súa aprobación a Alcaldía-Presidencia, debendo asustar á seguinte tramitación:

· Informe de Secretaría-Intervención

· Resolución da Alcaldía

Base 6ª.- Incorporción de remanentes de crédito:

1.- Os remanentes de crédito poderán ser incorporados ós seus correlativos estados de gastos do exercicio seguinte, sempre que, non fosen utilizados, procedan de créditos extraordinarios e suplementos de créditos ou transferencias autorizados no  último trimestre do exercicio;  os que amparen compromisos de gastos  do exercicio anterior, debidamente adquiridos; os relativos a operacións de capital; e os autorizados en función da efectiva recadación dos dereitos afectados.-

2.- Non poderán incorporarse aqueles remanente declarados non disponibles, nin os xa incorporados no exercicio procedente, salvo os que amparen proxectos financiados con ingresos afectados, que haberán de se-lo  obrigatoriamente sen limitación do número de exercicios, excepto que se desista de  iniciar ou continua-la execución ou se faga imposible a  súa realización.

3.- Para efectua-las incorporacións  que se detallan no apartado 1º  desta base, será indispensable a instrucción do preceptivo expediente, sendo órgano competente para a súa resolución a Alcaldía-Presidencia, debendo axustarse á seguinte tramitación:

· Informe de Secretaría-Intervención

· Resolución da Alcaldía

· Base 7ª.- Operacións de crédito:

  Non se ten previsto no presente  Orzamento a  formalización  de ningunha   operación de crédito.- 

Base 8ª.-  Autorización e disposición ou compromiso do Gasto:

Dentro do importe dos créditos autorizados no Orzamento Municipal, a autorización e disposición ou compromiso de gastos corresponderán, segundo os casos, á Alcaldía- Presidencia, Xunta de Goberno ou Pleno do Concello, segundo se expresa a continuación:

A Alcaldía-Presidencia

· Os gastos de carácter ordinario que se produzan de forma regular e periódicamente durante o exercicio.

· Os gastos de cuantía igual ou inferior a  600,00 euros. 

· Os que sexan destinados para contratación de obras, servicios e suministros,  no cal a duración non exceda o periodo dun ano nin precisen créditos superiores ós consignados no presuposto.

· Os que correspondan a liquidación de obrigas derivadas de compromisos legalmente contraídos.

· Os que expresamente lle estean atribuidos polas leis e os que éstas asigne ó Concello sen dictaminar expresamente o órgano.-

Ó  Pleno do Concello:

· Os gastos precisos para a contratación de obras, servicios ou suministros que rebasen os límites da competencia do Sr. Alcalde-Presidente

· Os destinados á adquisición de bens e dereitos para o municipio.

· Os demáis gastos que expresamente lle sexan conferidos polas Leis.

A Xunta de Goberno  Local:

· Os gastos superiores  a  600, 00 € por  delegación da Alcaldía  e  os  que expresamente lle outorgue a Alcaldía-Presidencia.

Base 9ª.- Recoñecemento e liquidación da obrigación e ordenación do pago:

Correspóndelle á Sra. Alcaldesa-Presidenta o recoñecemento e as liquidacións derivadas dos compromisos de gastos legalmente adquiridos, así como a ordenación do pago, podendo efectua-las delegacións que estime  pertinente noutro membro da Corporación.- Os pagamentos serán os que correspondan a obrigas previamente recoñecidas, tendo prioridade os relativos a persoal e os referidos a obrigas procedentes de exercicios anteriores, acomodándose ó   Plan de distribución de fondos que ó efectos se estableza pola Presidencia.

Base 10ª.- Xustificación do gasto:

Para que poidan expedirse ordes de pagamento, acreditarase fehacentemente a realización da obra, servicio ou subministro ou calquera outro dereito que corresponda ó acredor.- Os correspondentes documentos xustificativos deberán ter sido previamente aprobados polos órganos competentes, e con referencia ás facturas, deberán te-la dilixencia  subscrita polo responsable do servicio correspondente, ou pola Alcaldía, que acredite a recepción ou conformidade dos subministros ou materiais que as mesmas correspondan.

Base 11ª.- Xustificación do pagamento:

1. Para a realización do pagamento será necesario que o documento acreditativo do gasto (factura, certificación de obra, etc) conteña tódolos requisitos legais, debendo recollerse, previa identificación, tanto en dito documento como na correspondente orden de pago a firma do “recibín” da persoa interesada ou representante debidamente autorizado, si se fai de presente.-  Noutro caso xustificarase mediante  xiro postal con acuse de recibo, transferencia bancaria, etc.

             No relativo  ás nóminas de persoal deberá xustificarse coas copias das nóminas asinadas pola Sra. Alcaldesa-Presidenta e as transferencias bancarias.

Base 12ª.- Pagamentos a xustificar:

1. No caso de que no momento de expedirse e executarse a orde de pagamento non se poidan presenta-los documentos que acrediten a prestación do servicio, estos pagos terán a consideración de  “a xustificar”, debendo aplicarse ós respectivos créditos do presuposto.

2. Soamente poderán expedirse “pagos a xustificar”, nos seguintes casos:

a) Que o importe non supere a cantidade de  MIL DOUSCENTOS EUROS 




(1.200,00 €)

b) Que non sexan  destinados a  “Operacións de Capital”

c)  Que o preceptor non teña pendente de xustificar cantidade algunha polo mesmo concepto.

d) Que non se destinen a atender gastos de modalidade periódica, os cales terán a consideración de  “anticipos de caixa fixa”

 
3. Estos preceptores quedarán obrigados a xustifica-la aplicación das cantidades recibidas   por este concepto, no prazo máximo de tres meses.

 
 4.As persoas que reciban “anticipos de caixa fixa” renderán contas polos gastos atendidos con ditos anticipos, a medida que as súas necesidades de tesourería aconsellen a reposición dos fondos utilizados, os cales deberán ser xustificados na forma que se indique polo Pleno do Concello.


Base 13ª.- Pagamento de subvencións:


Para o pagamento das subvencións ou axudas económicas que se poidan conceder  polos órganos competentes, con cargo ó Presuposto, será indispensable acreditar polos preceptores estar ó corrente das súas obrigas fiscais coa entidade que as concede, debendo xustificarse  a súa aplicación ós fins para os que foron concedidas, mediante a presentación dos documentos que suficientemente así  o acrediten  e no prazo e segundo  o  establecido ó respecto nas Bases de concesións de subvencións a entidades e club  aprobadas polo Pleno Municipal  en  sesión  celebrada  o 1 de marzo  de  2012.    


Base 14ª.- Gastos de locomoción, axudas de custo e indemnizacións:

1.Os gastos de locomoción que se produzan como consecuencia de desprazamentos por comisión de servicios ou xestións oficiais dispostos pola Corporación, pola  súa  Presidencia ou por outros órganos competentes, serán abonados previa a presentación dos correspondentes xustificantes. No caso de utilización de vehículo propio faránse efectivas as seguintes cantidades:

· Se se trata de  membros da Corporación, a 0,19 € por quilometro percorrido.

· Si se trata de funcionarios ou traballadores estaráse ó que se dispón, en casos similares, para funcionarios  públicos en xeral.

2.- No que respecta ás dietas correspondentes á Sra. Presidenta e demáis membros da Corporación, por traslado fóra da localidade, satisfaránse 90,15 € diarias se se pernocta fóra do domicilio habitual e  48,08 € nos demáis casos.  

As relativas a funcionarios, persoal laboral e persoal contratado, rexiránse polas normas establecidas no Real Decreto 236/1988 de 4 de marzo e disposicións concordantes.


No que se refire a indemnizacións a membros da  Corporación  que non teñan dedicación exclusiva, por asistencia a sesións  dos órganos dos que formen parte, percibirán  as seguintes cantidades:

· Por asistencia a Plenos......................            90,00 €  

· Por asistencia á  Comisión Goberno:              60, 00 €   

· Por asistencia a Comisións Informativas:         30,00 €  

· Por asistencia a actos en virtude das competencias asignadas ó Alcalde e Concelleiros delegados en materia de celebración  de vodas,  50 euros.

       Asemesmo fíxase a cada  grupo político  unha asignación, que terá un componente fixo e outro variable:

   - Como compoñente fixo, se establece un importe mensual de 30,00 € por grupo político; e 

     -  Como compoñente variable, se establece un importe  mensual de 30, 00 € por cada concelleiro electo que integre o grupo.


Base 15ª.- Concesión  de  anticipos reintegrables:


No capítulo 8 inclúese unha partida para a concesión de anticipos reintegrables ós funcinarios e traballadores  fixos e indefinidos do Concello,  nas  seguintes  condicións:


  Poderán concederse  anticipos reintegrables a dito personal  de ata un máximo de 3.000, 00 €,  a  devolver nos seguintes prazos:

            Ata 1.000 € nun prazo máximo dun ano.

            Ata 2.000 € nun prazo máximo de 18 meses

            Ata 3.000 € nun prazo máximo de 24 meses.

Non se poderá outorgar un novo anticipo a un traballador en tanto non se teña reintegrado o que, no seu caso, se lle teña concedido.

Base 16ª.- Acumulación simultánea de fases do gasto:

    1.Poderán acumularse varias fases de execución do presuposto de gastos, das enumeradas  no artigo 52 do Real Decreto 500/1990 do 20 de abril, nun só acto administrativo, producindo os mesmos efectos que si ditas fases se acordaran en actos administrativos separados, podéndose da-los seguintes casos:

a) Autorización- Disposición

b) Autorización- Disposición- Recoñecemento da Obrigación

        2.  As referidas acumulacións serán factibles nos seguintes supostos:


No primeiro caso cando se recoñeza con certeza a cantidade que vai a supoñe-lo servicio, obra ou suministro a realizar.


No segundo caso, cando se refiran a gastos de carácter ordinario, sin que se inclúan os de inversión. 

3. O órgano competente para acordalo será  o órgano competente para autorizar, dispoñer e recoñecer.

Base 17ª.- Fiscalización de ingresos:

Como norma, con carácter xeral serán fiscalizadas e contabilizadas pola intervención, tódalas propostas de actos de xestión, liquidación ou recadación de ingresos, debendo ser autorizadas pola Alcaldía ou aprobadas polo Pleno do Concello, segundo os casos.

Base 18ª.- Actos de xestión relativos ós ingresos:

Deberá producirse a fiscalización previa polo Interventor do Concello para a súa aprobación polo órgano competente, nos seguintes casos:

a) Devolución de ingresos

b) Concesión de exencións, baixas ou bonificacións, sen  perxuizo do que dispón o artigo 78.2 da referida Lei 39/1988

c) Aprazamento ou fraccionamento de ingresos

d) Aprobación de padróns, listas cobratorias e cargos a recadadores ou cobradores.

e) Liquidación de tributos non periódicos

f) Imposición, modificación ou supresión de impostos, taxas, e prezos públicos, así como as súas respectivas ordenanzas

g) Operacións de crédito ou tesourería.

Base 19.- Xestión, liquidación e recadación de ingresos:

1.- En relación cos actos de xestión, liquidación e recadación de ingresos, haberán de observarse as seguintes prescripcións:

a) Os ingresos que se efectúen directamente na tesourería, segundo liquidación que presviamente se formulara, realizaránse mediante a correspondente orde de ingreso ou talón de cargo, librándose carta de pagamento ou recibo de ingreso.

b) Finalizados os prazos de ingreso en voluntaria de calquera imposto, taxa ou prezo público, pola tesourería dictarase providencia de apremio e segui-lo procedemento de cobro en vía de constrinxemento polo servicio de recadación do Organismo Autónomo de Recadación de Recursos Locais (ORAL)

2.- Polo que respecta a autoliquidacións, o ingreso terá a condición de “a conta” do que resulte da liquidación definitiva que ó efecto se formule posteriormente.

Base 20.- Ingresos procedentes de subvencións e outros:

Os recursos que se refiran a subvencións procedentes doutras entidades, así como os de dereitos privados e os relativos a operación de crédito para financiación de obras e servicios, deberán ser xustificados previa e fehacientemente e non poderán ser aplicados a atencións distintas de aquelas para as que foron  destinados.

Base 21ª.- Remanente de tesourería:

O remanente de tesourería estará integrado polos dereitos pendentes de cobro, as obrigacións pendentes de pagamento e os fondos líquidos, todos eles a 31 de decembro do exercicio, segundo o establecido ó respecto na Lei Reguladora das Facendas  Locais e Real decreto lexislativo 500/1990 de 20 de abril

O remanente  de tesourería cuantificarase unha vez deducidos os dereitos pendentes de cobro cunha antiguedade superior a seis meses.

O remanente de tesourería positivo constitúe un recurso para a financiación dos expedientes de modificación de créditos no presuposto.

O remanente de tesourería será, en cada momento, o que resulte de deducir do remanente inicial, as contías xa destinadas a modificacións de crédito.


Ribadumia,  xaneirdo de 2013

                                                   A  ALCALDESA,

ANEXO DE INVERSIÓNS

	INVESTIMENTOS
	IMPORTE

(EUROS)
	FINANCIACIÓN

	Aportación a Plan Rede Saneamento en núcleos rurais (Proxecto da Mancomunidade)
	14.258, 94 €


	Fondos propios

	
	
	

	Aportación para adquisición de terreos para EDAR e Ampliación do Hospital
	2.600, 00 €


	

	Para equipos informáticos
	3.000, 00 € 


	

	Para redacción de proxecto e previsión inicial para Construcción de Nova Ponte en CP 9506 de barrantes-Vilariño
	45.000,00 €
	

	Ensanche e mellora camiños Igrexa-Lois- Barrantes

Saída de pista en A Picoña á Estrada xeral

Dotación de puntos de luz

Mellora en Parques Infantís
	100.000, 00 €


	

	Investimentos varios:

Mobiliario

Mobiliario urbán

Saneamentos e abastecementos

Obras de Accesibilidade

Mellora en Pavillóns

Mellora en colexios

Construcción de beirarrúas en Sisán
	185.000,00 €
	

	Recoñecemento extraxudicial de créditos: Maquinaria en Ximnasio
	5.771,70 €
	

	
	
	

	
	
	


 ESTADO  DA  DÉBEDA  VIVA


O ter amortizado no exercicio anterior o único  anticipo que este Concello tiña concertado coa Caixa de Anticipos da Deputación Provincial  non existe débeda viva algunha.

